
				এই পাতাটির মুদ্রণ সংশোধন করা প্রয়োজন। 
ছায়াদর্শন । כלא .
'" LSM LLLLLLiiLLLLLLLS TLSLSL TLSTLLTTL TSTSMSTLSSASeMeeTTT AAeLeeL MAeSkS LLLLLS AAAAA AAAAS LL ASLSSTETEeS TATTLMAkSSAtA S SESSMeeeSAeMAASAAASLLLLAeAeAeAEeA SALS LSAeLSLLL
|ার জারভেজ ফিলিপ হার্ডউইক হলের উত্তরাধিকারী রূপে দণ্ডায়মান হইলেন। কৃষক, জোতদার, ইষ্টাটের অন্যবিধ প্রজা এবং চতুঃপার্শ্ববৰ্ত্তী গ্রাম্য লোকের প্রচুর মদ্যমাংসে তৃপ্তি লাভ করিয়া সাৰ্ব্ব জারভেজ ফিলিপের দীর্ঘায়ু কামনা করিতে লাগিল। ইহাও স্থিরীকৃত হইয়া রহিল যে, সার জারভেজ ফিলিপ, বয়ঃপ্রাপ্ত হইলেই, হতভাগ্য জ্যেষ্ঠের বাগদত্ত প্ৰণয়িনী কুমারী ফিলিশিয়া উইন গ্রোভের পাণিগ্রহণ করিবেন ; এবং যে দিন পৈতৃক আসনে প্রভুরূপে বসিবেন, সেই দিনই, রূপসী ফিলিশিয়াকে, পরিণয়-সূত্ৰিত ফুলের মালার মত, গলায় দোলাইয়া জীবনে কৃতাৰ্থ হইবেন। A দুঃখের পর স্থখ। শোকের পর উৎসব। ভাবী উৎসবের সাড়ম্বর আয়োজনে আবার হার্ডউইক হল ঝম্ ঝিম্ করিতে লাগিল । কিন্তু, আমোদ গৃহের অদূরে পশুপক্ষীর বিলাপধবনিজনিত আশঙ্কিত বিষাদের ন্যায়, ইহারই মধ্যে, হার্ডউইক হলে কেমন একটা অচিন্তিত বিষাদের ছায়া পড়িল । হার্ডউইক হলের ভূত্য ও পরিচারকগণ, প্রতিদিন নিশা সমাগমে, যার-পরনাই ভীত ও ব্যস্ত হয় ; এবং এখানে সেখানে, চুপি চুপি, অতি বড় বিষন্ন ও বিপনের ন্যায়, কিসের যেন কানাকানি করে । ইহার কারণ কি ? তাহাদিগের মধ্যে অনেকে কৰ্ম্মত্যাগে প্ৰস্তুত, তথাপি মধ্যরাত্রে হার্ডউইক হলের কোন কোন স্থানে,-বিশেষতঃ নির্দিষ্ট একটা গোলারীর নিকটে, কিছুতেই যাইতে সম্মত হয় না। পরিজনন্দিগের এই প্রকার

